
AGINTARIAK ETA LANGILERIA
Oposaketak eta lehiaketak
OSAKIDETZA-EUSKAL OSASUN ZERBITZUA

5179
1622/2011 EBAZPENA, urriaren 4koa, Osakidetza-Euskal osasun zerbitzuko zuzendari 

nagusiarena. Ebazpen honen bidez onartzen dira mediku kategorian (Ospitale-Pediatriako 
Fakultatibo Espezialista) lotura estatutario finkoa lortzeko hautaketa-prozesua arautuko duten 
oinarri espezifikoak. Aipatu kategoria fakultatibo mediku eta teknikarien lanbide taldekoa da eta 
destinoak Osakidetza-Euskal osasun zerbitzuko osasun-zerbitzuetako erakundeetan izango 
dira.

Osakidetza-Euskal osasun zerbitzuko zuzendari nagusiaren uztailaren 15eko 1282/2011 
Ebazpenaren bidez onartu dira Osakidetza-Euskal osasun zerbitzuan lotura estatutario finkoa 
lortzeko hautaketa-probak arautuko dituzten oinarri orokorrak.

Hautaketa-prozesu bakoitza gauzatzeko beharrezkoa da kategoria bakoitzeko destinoak 
arautuko dituzten oinarri espezifikoak argitaratzea.

Horregatik, bat etorriz Euskadiko Antolamendu Sanitarioaren ekainaren 26ko 8/1997 Legeak, 
Osasun zerbitzuetako pertsonal estatutarioaren Estatutu Markoaren abenduaren 16ko 55/2003 
Legeak, Enplegatu Publikoaren Oinarrizko Estatuaren apirilaren 12ko 7/2007 Legeak, Osakidetza-
Euskal osasun zerbitzua Ente Publikoko lanpostu funtzionalak arautzen dituen uztailaren 19ko 
186/2005 Dekretuak eta Osakidetza Ente Publikoko Estatutu Sozialak ezartzen dituen azaroaren 
11ko 255/1997 Dekretuak ezarritakoarekin eta indarrean dauden gainerako xedapen aplikagarrietan 
ezarritakoarekin,

EBATZI DUT:

Lehenengoa.– Oinarri hauen xede diren hautaketa-probak deitzea.

Bigarrena.– Medikuen kategorian (Ospitale-Pediatriako Fakultatibo Espezialista) lotura 
estatutario finkoa lortzeko hautaketa-prozesua arautuko duten oinarri espezifikoak onartzea, I. 
eranskinean daudenak. Aipatu kategoria fakultatibo mediku eta teknikarien lanbide taldekoa da eta 
destinoak Osakidetza-Euskal osasun zerbitzuko osasun-zerbitzuetako erakundeetan izango dira.

Hirugarrena.– Ebazpen honen II. eranskinean eskainitako destinoen zerrenda onartzea.

Laugarrena.– Merituen baremoa onartzea, ebazpen honen III. eranskinean dagoena.

Bosgarrena.– Dagokion gai-zerrenda onartzea, ebazpen honen IV. eranskinean dagoena.

Seigarrena.– Ebazpen honen aurka gora jotzeko errekurtsoa jar dakioke Osakidetza-Euskal 
osasun zerbitzuko Administrazio Kontseiluari hilabeteko epearen barruan, ebazpena EHAAn 
argitaratu eta hurrengo egunetik hasita, hala ezartzen baitute lege eta dekretu hauek: Herri 
Administrazioen Araubide Juridikoaren eta Administrazio Prozedura Erkidearen azaroaren 
26ko 30/1992 Legeak, urtarrilaren 13ko 4/1999 Legeak aldatutakoak; Euskadiko Antolamendu 

Sanitarioaren ekainaren 26ko 8/1997 Legeak eta Osakidetzaren Estatutu Sozialak ezartzen dituen 
azaroaren 11ko 255/1997 Dekretuak.

Vitoria-Gasteiz, 2011ko urriaren 4a.

Osakidetza-Euskal osasun zerbitzuko zuzendari nagusia,
JULIÁN PÉREZ GIL.

I. ERANSKINA

MEDIKUEN (OSPITALE-PEDIATRIAKO FAKULTATIBO ESPEZIALISTA) KATEGORIAN 
LOTURA ESTATUTARIO FINKOA LORTZEKO HAUTAKETA-PROZESUA ARAUTUKO DUTEN 
OINARRI ESPEZIFIKOAK. AIPATU KATEGORIA FAKULTATIBO MEDIKU ETA TEKNIKARIEN 
LANBIDE TALDEKOA DA ETA DESTINOAK OSAKIDETZA-EUSKAL OSASUN ZERBITZUKO 
OSASUN-ZERBITZUETAKO ERAKUNDEETAN IZANGO DIRA

1.– Deialdi honetan eskaintzen diren destinoak.

1.1.– Deialdi honen xede izango dira medikuen (Ospitale-Pediatriako Fakultatibo Espezialista) 
kategoriako destinoak, fakultatibo mediku eta teknikarien lanbide taldekoak, eta destinoak 
II. eranskinean agertzen diren Osakidetza-Euskal osasun zerbitzuko osasun-zerbitzuetako 
erakundetakoak izango dira. Destino horien kopurua eta ezaugarriak aldatu ahal dira 2011rako 
deitzen den lekualdatze-lehiaketa erabaki ahala.

1.2.– Deitutako destinoen % 5 pertsonal ezinduak betetzeko gordeko da. Oinarri orokorren 
arabera eskaini daitezkeen destinoak behin betiko zehazten direnean erabakiko da zenbatekoa 
den kopuru hori.

2.– Izangaiek bete beharreko baldintzak.

Izangaiek ebazpen honetan arautzen den deialdian parte har dezaten, eskabideak aurkezteko 
epearen azken egunean, oinarri orokorretan eskatzen diren baldintzez gain, beste hauek ere 
bete beharko dituzte, oinarri orokorretan jasotzen diren salbuespenak izan ezik, eta, kasua bada 
destinoa esleitzen dela, destinoaz jabetu arte mantendu behar dituzte:

a) Hezkuntza eta Zientzia Ministerioak emandako Medikuntza eta Kirurgian lizentziatuaren 
titulazioa eta Ospitale-Pediatrian espezialistaren titulua izatea edo izateko moduan egotea, 
Osakidetza Ente Publikoaren lanpostu funtzionalak arautzen dituen uztailaren 19ko 186/2005 
Dekretuaren I. eranskinean zehaztutakoa betez.

b) Edozein kasutan ere, lortu nahi den lanpostuaren baldintzak bete behar dira, Osakidetza-
Euskal osasun zerbitzuaren lanpostu funtzionalak arautzen dituen 186/2005 Dekretuak, uztailaren 
19koak, ezarritakoaren arabera eta indarrean dagoen araudiak ezarritako beste edozeinen arabera.

c) Inskripzio-eskubide hauek ordainduta izatea eskabideak aurkezteko epe barruan, eskainitako 
destinoen titulazio-taldearen arabera:

A1 taldea (antzinako A taldea): 25 euro.

3.– Oposizio lehiaketaren nondik norakoa.

3.1.– Oposizioaldia.

1.– Oposizioaldian ariketa hauek egingo dira:

a) Lehenengo ariketa: Epaimahaiari dagokio probaren edukia eta iraupena zehaztea. Galdetegi 
bati idatziz erantzun beharko zaio, ematen den gehienezko denboraren barruan, eta galderak IV. 
eranskinean jasotako gaiei buruzkoak izango dira.

Era berean, aipatu eranskinean bibliografia ere sartuko da proba prestatzeko.

b) bigarren ariketa: epaimahaiak zenbait ariketa praktiko jarriko du. Galdetegiak edo beste 
tankera batekoak izango dira.

Fakultatibo Espezialista Ospitale-Pediatriako Medikua-Alergología, Fakultatibo Espezialista 
Ospitale-Pediatriako Medikua-Medikuntza Intensiboa, Fakultatibo Espezialista Ospitale-Pediatriako 
Medikua-Nefrología, Fakultatibo Espezialista Ospitale-Pediatriako Medikua-Neonatología eta 
Fakultatibo Espezialista Ospitale-Pediatriako Medikua– Neurología plazaz jabetzeari begira, 
beharrezkoa izango da lehenago deskribatutako proba orokorrak gainditzea, eta baita hirugarren 
proba bat ere, IV. eranskineko gai-zerrenda espezifikoari buruzkoa.

Ariketak lotuta egongo dira destinoetako funtzio espezifikoekin, eta helburutzat izango dute 
destino horietan aritu nahi dutenen gaitasunak, trebetasunak, ezagutza eta ahalmen profesionala 
baloratzea.

3.2.– Oinarri orokorretako 14. atalean aurreikusitako puntuazio-ordenaren araberako izangaien 
zerrendaren ondoren, I. eranskinean agertzen diren proposatutako izangaiek, 14.2 oinarrian 
zehaztutako dokumentazioaz gain, beste hauen fotokopia konpultsatua aurkeztu beharko dute:

– Hezkuntza eta Zientzia Ministerioak emandako Medikuntza eta Kirurgian lizentziatuaren 
titulazioaren eta Ospitale-Pediatrian espezialistaren titulazioaren fotokopia konpultsatua edo 
notarioaren testigantza, Osakidetza Zuzenbide Pribatuko Entitate Publikoaren lanpostu funtzionalak 
arautzen dituen uztailaren 19ko 186/2005 Dekretuaren I. eranskinean zehaztutakoa betez.

3.3.– Lehiaketaldia.

Egiaztatutako merituak III. eranskineko merituen baremoaren arabera balioztatuko dira, oinarri 
orokorretan ezarritako irizpideen arabera.

3.4.– Lanpostuaz jabetzea.

Oinarri orokorretako 17 atalean aipatutako dokumentazioaz gain, deialdi honen xede diren 
destinoetarikoren batez jabetzen direnek ondorengo agiria aurkeztu beharko dute jabetzako 
ekitaldian:

– Elkargoko kide izatearen ziurtagiria.

II. ERANSKINA

DESTINOEN ZERRENDA KATEGORIA: MEDIKUA

LANPOSTU FUNTZIONALA: FAK. ESP. OSPITALE-PEDIATRIAKO MEDIKUA

Osakidetzako zuzendari nagusiaren uztailaren 15eko 1282/2011 Ebazpenaren bidez onartutako 
oinarri orokorretako 1. oinarrian aurreikusitakoaren arabera, 23 destino deitzen dira Fakultatibo 
Espezialista Ospitale-Pediatriako Mediku bezala, eta destino 1 Gurutzetako Unibertsitate Ospitaleko 
Fakultatibo Espezialista Ospitale-Pediatria-Alergologia, 2 Gurutzetako Unibertsitate Ospitaleko 
Fakultatibo Espezialista Ospitale-Pediatria-Medikuntza Intensiboa, 1,Gurutzetako Unibertsitate 
Ospitaleko Fakultatibo Espezialista Ospitale-Pediatria-Nefrología, 1 Basurtuko Unibertsitate 
Ospitaleko Fakultatibo Espezialista Ospitale-Pediatria-Neonatologia, 1 Gurutzetako Unibertsitate 
Ospitaleko Fakultatibo Espezialista Ospitale-Pediatria– Neonatologia eta 1 Basurtuko Unibertsitate 
Ospitaleko Fakultatibo Espezialista Ospitale-Pediatria-Neurologia.

Deitutako destino-kopurua alda liteke, 2011n deituko den lekualdaketa-lehiaketaren ondorioz.

2. oinarrian ezarritakoaren arabera, deialdi honen xede diren osasun-zerbitzu erakundeetako 
destinoak hautaketa-prozesua gainditu duten izangaien zerrenda argitaratzean zehaztuko dira.

III. ERANSKINA

MEDIKUEN (FAKULTATIBO ESPEZIALISTA OSPITALE-PEDIATRIA) KATEGORIAKO 
MERITUEN BAREMOA. AIPATU KATEGORIA FAKULTATIBO MEDIKU ETA TEKNIKARIEN 
LANBIDE TALDEKOA DA ETA DESTINOAK OSAKIDETZA-EUSKAL OSASUN ZERBITZUKO 
OSASUN-ZERBITZUETAKO ERAKUNDEETAN IZANGO DIRA

1) Lan-esperientzia (gehienez, 45 puntu).

Eskabideak aurkezteko azken egunera arte izangaiek aitortuta duten zerbitzu-denbora 
zenbatuko da.

Dagokion espezialitateko etengabeko atentzioko behin-behineko izendapen batean egindako 
zerbitzuen puntuazioari zerbitzu horiengatik normalean ematen den puntuazioaren % 50 aplikatuko 
zaio.

Guztizko denbora zenbatzeko orduan, lan egindako egun naturalak hartuko dira kontuan, eta 
ez dira zenbatuko hilabetera heltzen ez diren gainerako egunak. Hilabetea osatzeko, 30 egun 
naturaleko multzoa hartuko da.

Titulua irailaren 24ko 1497/1999 Errege Dekretuaren babesean eskuratu dutenen espezialistaren 
antzinatasunean, abenduaren 23ko 62/2003 Legean, zerga, administrazio eta gizarte neurriei 
buruzkoan, eta Ordena Sozialari buruzkoan, deialdiak aurrez ikusitako baldintzetan, interesdunak 
espezialitatearen berezkoa eta espezifikoa den eremuaren baitan gauzatutako lan profesional 
eraginkor osoa baloratuko da. Jardute horretatik kenduko da, hasierako aldian, Espainian 
espezialitate horretarako ezarritako prestakuntza aldiaren % 170. Aipatutako deskontua ez zaie 
egingo espezialista titulua 1497/1999 Errege Dekretuko hirugarren xedapen osagarriak aurrez 
ikusitakoaren arabera lortu dutenei.

1.– Osakidetzako, Gizarte Segurantzako eta komunitate autonomoetako osasun zerbitzuetako 
erakundeetan, edozein herri administraziotan, baita Europar Batasuneko beste estatuetako sare 
publikoko zerbitzu sanitarioetan ere, dagokion kategorian eta espezialitatean edo medikuntza 
alorreko kudeaketa-postuetan lan egindako hilabete bakoitzeko: 0,30 puntu.

2.– Lehen Mailako Atentzioko Pediatrian egindako zerbitzuak: 0,18 puntu hilabete bakoitzeko.

3.– Osakidetza-Euskal osasun zerbitzuko edota beste edozein herri administraziotako osasun 
zerbitzuetako erakundeetan beste espezialitate batzuetan zein Europar Batasuneko kide diren 
gainerako estatuetako sare publikoko osasun zerbitzuetan dagokion espezialitatean kupoko eta 
zonaldeko mediku gisa eskainitako zerbitzuen hilabete bakoitzeko: 0,15 puntu.

4.– Osakidetza-Euskal osasun zerbitzuko edota beste edozein herri administraziotako osasun 
zerbitzuetako erakundeetan edo osasun sistema nazionalari atxikitako ikerketa eta antolakuntzako 
zentro ofizialetan, zein Europar Batasuneko kide diren gainerako estatuetako sare publikoko 
osasun zerbitzuetan atentzio espezializatuko beste zerbitzu batzuetan mediku orokor gisa edo 
beste espezialitate batzuetan mediku gisa edo pertsonal ikertzaile gisa eskainitako zerbitzuen 
hilabete bakoitzeko: 0,075 puntu.

5.– Erakunde sanitario publikoetan kudeaketa eta zerbitzu orokorren alorrean goi-mailako 
kudeaketako lanpostuetan egindako hilabete bakoitzeko: 0,07 puntu.

Barne-sustapeneko txandan lehiatzen direnei, honela zenbatuko zaizkie eskainitako aurretiko 
zerbitzuak:

a) E taldean eskainitako zerbitzuak: 0,02 puntu hilabete bakoitzeko.

b) D taldean eskainitako zerbitzuak: 0,04 puntu hilabete bakoitzeko.

c) C taldean eskainitako zerbitzuak: 0,05 puntu hilabete bakoitzeko.

d) B taldean eskainitako zerbitzuak: 0,06 puntu hilabete bakoitzeko.

e) A taldean eskainitako zerbitzuak: 0,15 puntu hilabete bakoitzeko.

f) Lehiatzen den lanpostu berean egindako zerbitzuak: 0,30 puntu hilabete bakoitzeko.

Zerbitzu eginkizunetan edo goragoko kategoriako funtzioetan eskainitako zerbitzuak benetan 
betetako lanpostuan zenbatuko dira.

Halaber, zerbitzu berezietako egoeran eskainitako zerbitzuak jatorrizko lanpostuan zenbatuko 
dira.

2) Prestakuntza, irakaskuntza eta ikerkuntza (gehienez, 35 puntu):

Atal honen barruan ondokoaren arabera egiaztatzen den prestakuntza balioztatuko da:

a) Graduatu aurreko prestakuntza (gehienez, 5 puntu):

Espediente akademikoaren balorazioa honela aterako da ondorengo hipotesien kasuan:




Ez dira ebaluatuko eta, horrenbestez, ez dira zatitzailean agertuko ondorengo ikasgaiei 
dagozkien kalifikazioak edo baliozkotze ofizialaren helburu izan direnak: erlijioa, heziera politikoa, 
heziketa fisikoa, hizkuntzak, edo Medikuntzako Lizentziaturaren ikasketen oinarrizko edukiarekin 
lotura nabarmenik ez duten beste ikasgai batzuk.

b) Graduondoko prestakuntza (gehienez, 18 puntu):

– Doktorea: 15 puntu.
– Doktorea cum laude: 18 puntu.
– Gradu ondoko masterra: 7,5 puntu.
– Aditua/Espezialista unibertsitarioa: 5 puntu.
– Ikertzeko nahikotasuna/Diploma ikasketa aurreratuetan: 5 puntu.
– Lizentziatura gradua: 3 puntu.
– Doktoretza-ikastaroa, ikastaro bakoitzeko 0,50 puntu, eta gehienez 10 ikastaro.
– Goi-mailako beste titulazio elkartu bat: 4 puntu.
Ez dira baloratuko doktoretza-ikastaroak baldin eta balio izan badute Doktore-titulua lortzeko, 

edo Doktorea cum laude, edo Ikertzeko Nahikotasuna edo Diploma ikasketa aurreratuetan.

c) Prestakuntza espezializatua:

1.– Kategorian sartzeko eskatzen ez den legez aitortutako bestelako espezialitateren bateko 
tituluren bat edo batzuk dituzten izangaiak, baldin eta aldez aurretik fakultatiboentzako ofizialki 
onartutako prestakuntza-programako egoiliar gisa bete badute: 2 puntu.

2.– Kategorian sartzeko eskatzen ez den espezialistaren bestelako titulu bat edo titulu batzuk 
dituzten izangaiak (BAME bidez ez): puntu 1.

d) Etengabeko prestakuntza (gehienez, 20 puntu):

Eskatutako destinoko kategoriarekin zerikusia duten ikastaroetara joateagatik:

– 9 ordura arte: 0,25 puntu.
– 10-19 ordu: 0,75 puntu.
– 20-29 ordu: 1,25 puntu.
– 30-49 ordu: 2 puntu.
– 50-99 ordu: 3 puntu.
– 100-249 ordu: 4 puntu.
– 250-599 ordu: 5 puntu.
– 600 ordu edo gehiago: 6 puntu.
Ikastaroen ziurtagirietan kreditu kopurua bakarrik agertzen denean, puntuazioa 0,30 puntukoa 

izango da kreditu bakoitzeko, ikastaroko gehienez 20 kreditu onartuko direlarik.

Ikastaroaren gutxieneko ordu-kopurua edo kredituen baliokidetza ordutan adierazten ez duten 
ziurtagirietan edo bai ordu-kopurua bai prestakuntza ematen duen administrazio publikoak 
onartutako kredituen baliokidetza ordutan jasotzen dutenetan, epaimahaiak, aurkeztutako 
ziurtagiriak eta ikastaroaren edukia ikusita, dagokion puntuazioa emango du, eta kasu horretan ez 
du inolaz ere 0,25 puntu baino gutxiago emango.

Erakunde ofizialek, unibertsitateek, erakunde sanitarioek, eta hala badagokio, elkargo 
profesionalek eta elkarte zientifikoek emandako eta egiaztatutako ikastaroak baloratuko dira, eta 
baita edozein administrazio publikok hitzartutako etengabeko prestakuntzako akordioen arabera 
eman eta egiaztatutako ikastaroak ere, betiere titulazio ofiziala lortzeko ikasketa plan baten 
barrukoak ez badira.

e) Irakaslanak (gehienez 10 puntu):

– Fakultateko / Unibertsitate Eskolako katedraduna: (urteko) puntu 1.
– Fakultateko / Unibertsitate Eskolako irakasle titularra edo elkartua: (urteko) 0,50 puntu.
– Kreditatutako tutorea egoiliarrentzako irakaskuntzan, kasua bada, dagokion espezialitatean: 

(urteko) 0,750 puntu.
– Irakaskuntza etengabeko prestakuntzako programa ofizialetan: (ordu bakoitzeko) 0,050 puntu.
f) Jarduera zientifikoak eta ezagutza hedatzekoak (gehienez, 15 puntu):

Eskatutako destinoko lanpostu funtzionalarekin zerikusia duten lan zientifikoak, txosten-
aurkezpenak, komunikazioak, hitzaldiak edo mahai-inguruak egiteagatik:

– Eskualdeko txosten bakoitzeko: 0,50 puntu.
– Espainiako txosten bakoitzeko: 2 puntu.
– Nazioarteko txosten bakoitzeko: 3 puntu.
– Eskualdeko ahozko komunikazio/poster bakoitzeko: 0,30 puntu.
– Espainiako ahozko komunikazio/poster bakoitzeko: 1,20 puntu.
– Nazioarteko ahozko komunikazio/poster bakoitzeko: 2 puntu.
– Eskualdeko mahai-inguru bakoitzeko: 0,40 puntu.

– Espainiako mahai-inguru bakoitzeko: 1,50 puntu.
– Nazioarteko mahai-inguru bakoitzeko: 2,50 puntu.
– Argitalpen bakoitzeko (lehenengo egilea): 2 puntu.
– Argitalpen bakoitzeko (beste egile batzuk): puntu 1.
– Liburu bakoitzeko (lehenengo egilea): 4 puntu.
– Liburu bakoitzeko (beste egile batzuk): 2 puntu.
– Kapitulu bakoitzeko (lehenengo egilea): 2 puntu.
– Kapitulu bakoitzeko (beste egile batzuk): puntu 1.
– Tesina bakoitzeko: 3 puntu.
Ez da baloratuko atal honetan zehaztu ez den merezimendurik.

g) Lanbide garapena (gehienez, 28 puntu):

Izangaiek hautatu ahalko dute oinarri espezifikoetan aitortutako lanbide garapenaren mailari 
dagokion puntuazioa esleitzea, d) (etengabeko prestakuntza), e) (Irakaslana) eta f) (Jarduera 
zientifikoa eta ezagutza hedatzekoa) atalen arabera egokituko litzaiekeenaren ordez:

– IV. Maila: 28 puntu.
– III. Maila: 22 puntu.
– II. Maila: 18 puntu.
– I. Maila: 14 puntu.
Aukera hori 12.5.2 oinarrian dokumentazioa aurkezteko ezarritako 10 egun balioduneko epean 

gauzatuko da.

h) Hizkuntzak (gehienez, 10 puntu):

– Ingelesa: gehienez 6 puntu.
– Frantsesa: gehienez 6 puntu.
– Alemana: gehienez 6 puntu.
i) Informatikako ezagutzak (gehienez, 2 puntu).

3) EUSKARA.

– 2HE: 18 puntu.
– 1HE: 9 puntu.

IV. ERANSKINA

FAKULTATIBO MEDIKO ETA TEKNIKARIEN LANBIDE TALDEKO MEDIKU ESPEZIALISTAREN 
ETA FARMAZEUTIKOAREN GAI-ZERRENDA

ESPEZIALITATEA: OSPITALEKO PEDIATRIA

I.– GAI-ZERRENDA OROKORRA

1.– Jaio aurreko Pediatria:

1.1.– Zitogenetika eta genetika molekularraren oinarrizko kontzeptuak. Kromosomopatia 
nagusien sailkapena eta azterketa.

1.2.– Herentzia-patroiak. Aholku genetikoa.

1.3.– Jaio aurreko diagnostikoa eta patologia. Teratologia, Eragile infekziosoek, fisikoek, 
kimikoek eta metabolikoek eragindako Enbriofetopatiak.

2.– Neonatologia:

2.1.– Jaioberri normala. Ezaugarri anatomikoak eta fisiologikoak. Jaioberriaren balorazioa. 
Egokitzeko aldia. Jaioberriaren zainketa orokorrak eta elikadura.

2.2.– Fetuaren hazkunde-alterazioak. Gestazio-adinaren balorazioa. Pisu gutxiko jaioberria: 
sailkapena.

2.3.– Denbora gabeko jaioberria. Ezaugarri anatomikoak eta fisiologikoak. Arazo nagusien 
azterketa. Denbora gabeko jaioberriaren asistentzia.

2.4.– Fetuaren eta jaioberriaren sufrimendua. Kontzeptua. Balorazio diagnostikoa eta 
tratamendua. Jaioberriaren hipoxia. Jaioberriaren erreanimazioa.

2.5.– Jaioberriaren arnasteko zailtasuna eta patologia.

2.6.– Obstetrizia-nahasmenduak.

2.7.– Jaioberriaren patologia infekziosoa. Septizemia eta meningitisa.

2.8.– Jaioberriaren alterazio hematologikoak. Anemia eta poliglobulia. Gaixotasun hemorragikoa.

2.9.– Jaioberrien ikteriziak. Bilirrubinaren metabolismoa. Jaioberrien ikterizien sailkapena. 
Jaioberriaren ikterizia fisiologikoa.

2.10.– Jaioberriaren nahasmendu metaboliko akutuak. Ama diabetikoaren seme-alaba. 
Hipogluzemia.

2.11.– Gaixotasun hereditarioen screening neonatala.

3.– Metabolismoa eta nutrizioa:

3.1.– Haurraren digestio eta heste-absortzioaren fisiologia. Nutrizio-eskakizunak.

3.2.– Edoskitze naturala.

3.3.– Edoskitze artifiziala. Elikadura osagarria. Haur sanoaren elikadura.

3.4.– Metabolismo hidrosalinoa. Deshidratazio akutua: fisiopatologia, klinika eta tratamendua. 
Azido-base oreka.

3.5.– Nutrizioa eta bere alterazioak. Nutrizio-egoeraren balorazioa. Malnutrizio kaloriko-
proteikoa: fisiopatologia, klinika eta tratamendua.

3.6.– Obesitatea: etiopatogenia, klinika eta tratamendua.

3.7.– Metabolismoaren berezko hutsegiteak. Koadro nagusiak. Mukopolisakaridosia.

3.8.– Errakitismoa. D Hiperbitaminosia. Metabolismo kaltzio-fosforoaren beste alterazio batzuk.

4.– Hazkundea eta garapena:

4.1– Fisiologia eta hazkundearen ezaugarriak eta garapena haurtzaroko aldi ezberdinetan. 
Hazkundearen azterketa eta balorazioa.

4.2.– Hazkundearen patologia. Hazkundearen aldagai normalak. Jarrera diagnostikoa eta 
terapeutikoa taila txikiko haurraren aurrean. Hipohazkundea.

4.3.– Pubertaroa. Pubertaro maskulinoaren eta femeninoaren fisiologia. Pubertaroko anomaliak. 
Kriptorkidiadun haurraren maneiua.

5.– Endokrinologia:

5.1.– Hipofisiaren patologia. Koadro nagusiak. Diabetes geza. Hipofisi-nanismoa.

5.2.– Tiroide– eta paratiroide-patologia. Bozioa. Hipotiroidismoa. Hipertiroidismoa.

5.3.– Patologia suprarrenala. Sortzetiko hiperplasia suprarrenala.

5.4.– Sexuen arteko egoerak. Anomaliak sexua erabakitzeko eta bereizteko mekanismoetan. 
Pseudohermafroditismoak.

5.5.– Diabetes Mellitus. Etiopatogenia. Fisiopatologia. Azterketa klinikoa eta diagnostikoa. 
Konplikazioak epe motzera eta epe luzera. Haur diabetikoaren maneiua.

6.– Immunologia ea Alergia:

6.1.– Fisiologia eta immunitatearen garapena. Egoera immunitarioaren balorazioa.

6.2.– Immunoeskasia primarioak eta sekundarioak. Sailkapena. Koadro nagusien azterketa.

6.3.– HIESa haurtzaroan. Epidemiologia, Etiopatogenia, klinika, diagnostikoa, profilaxia eta 
tratamendua.

6.4.– Alergia. Anafilaxia. Urtikaria. Diagnostikoa eta alergiaren oinarri terapeutikoak.

6.5.– Elikadura– eta digestio-alergia. Alergia farmakoei.

6.6.– Gaixotasun autoimmuneak eta erreumatikoak. Gazteen artritis idiopatikoa. Eritema-Lupus 
sistemikoa. Baskulitisa.

7.– Patologia infekziosoa:

7.1.– Birusak eragindako infekzioak. Barizela, Mononukleosi infekziosoa, Parotiditis. 
Zitomegalobirus. Herpes. Gaixotasun exantematikoen diagnostiko diferentziala.

7.2.– Bakterio-infekzioak. Estafilokoko. Estreptokoko. Pneumokoko. Meningokoko. Bordetella, 
Bakterio gram-negatiboak.

7.3.– Beste infekzio batzuk. Tuberkulosia, Tetanosa. Botulismoa.

7.4.– Onddoek eta protozooek eragindako infekzioak: Kandidiasia, Aspergilosia. Paludismoa.

7.5.– Patologia infekziosoaren orientazio diagnostikoa eta terapeutikoa: shock septikoa, 
meningitisa, entzefalitisa, amigdalitisa, adenitisa, pneumonia, hepatitisa, artritisa, osteomielitisa.

7.6.– Immunizazioak. Indarrean dagoen txertaketa-egutegia.

8.– Digestio-aparatua:

8.1.– Gorakoak. Semiologia orokorra. Digestio-Malformazioak. Errefluxu gastroesofagikoak. 
Gastritisa. Piloroaren estenosi hipertrofikoa. Gorako ziklikoak.

8.2.– Beherako akutua eta kronikoa. Gastroenteritis. Hesteetako hantura-gaixotasunak. 
Hesteetako absortzio txarreko sindromeak.

8.3.– Abdomeneko mina. Apendizitis akutua. Digestio-buxadurak. Heste-inbaginazioa.

8.4.– Idorreria. Enkopresia. Uzki-ondesteko patologia. Sortzetiko megakolona.

8.5.– Hesteetako parasitosia.

8.6.– Patologia hepatikoa eta behazunbideetakoa. Hutsegite hepatiko akutua. Porta-
hipertentsioa. Zirrosi hepatikoa. Reye-ren sindromea.

8.7.– Gaixotasun zeliakoa.

9.– Arnas aparatua:

9.1.– Goiko aire-bideetako Patologia. Errinitisa. Adenoiditisa. Sinusitisa. Faringoamigdalitisa. 
Otitisa. Faringitisa. Laringitisa.

9.2.– Beheko aire-bideetako patologia. Bronkiolitis: etiopatogenia, klinika eta tratamendua. 
Gorputz arrotza xurgatzea. Bronkio eta biriketako malformazioak.

9.3.– Pneumoniak eta bronkio-pneumoniak.

9.4.– Bronkiotako asma.

9.5.– Fibrosi kistikoa.

9.6.– Pleura eta mediastinoaren patologia.

10.– Aparatu kardiobaskularra:

10.1.– Jaiotzatiko kardiopatiak. Jaiotzatiko kardiopatien gaineko ikuspegi orokorra. Motak. 
Koadro klinikoak. Diagnostiko– eta tratamendu-printzipio orokorrak.

10.2.– Bihotz-gutxiegitasuna.

10.3.– Bihotz-biriken bizkortzea.

10.4.– Hipertentsio arteriala eta biriketakoa.

10.5.– Arritmiak.

10.6.– Miokardiopatiak. Miokarditisa. Perikarditisa.

10.7.– Bihotz- eta hiperbolemia-shocka.

11.– Nefrologia:

11.1.– Glomerulonefritisa.

11.2.– Sindrome nefrotikoa.

11.3.– Hematuria eta proteinuriaren ikuspegi diagnostikoa.

11.4.– Gernu-infekzioa. Maskuri-uretrako erreflexua.

11.5.– Tubulupatiak.

11.6.– Sindrome hemolitiko-uremikoa.

11.7.– Giltzurrun-gutxiegitasuna.

11.8.– Giltzurrun-malformazio nagusienak.

12.– Hematologia eta onkologia:

12.1.– Anemiak haurtzaroan. Sailkapen orokorra. Koadro nagusien azterketa. Anemia nutrizional 
eta hemolitikoak.

12.2.– Aplasia-anemia.

12.3.– Neurotropeniak. Tronbopeniak. Koagulopatiak. Purpuren diagnostiko diferentziala.

12.4.– Leuzemia akutuak haurtzaroan.

12.5.– Tumore solidoak haurtzaroan. Garuneko tumoreak. Linfomak. Wilms-en tumorea. 
Neuroblastoma. Hezurretako eta alde bigunetako tumoreak.

13.– Nerbio- eta lokomozio-sistema:

13.1.– Garapen-nahasmenduak. Atzerapen mentala. Garuneko paralisia. Prebentziorako 
oinarriak.

13.2.– Konbultsioak. Sailkapen etiologikoa adinaren arabera. Sukar-konbultsioa. Epilepsia.

13.3.– Garun barruko hipertentsioa. Buruko mina.

13.4.– Patologia neuromuskularra. Hipotonia eta miopatia. Werdnig-Hoffman-en gaixotasuna. 
Duchenne-ren muskulu-distrofia.

13.5.– Ataxia.

13.6.– Traumatismo kranioentzefalikoa.

13.7.– Arantza bifidoa.

13.8.– Atentzio urritasunagatiko eta hiperaktibitateagatiko nahasmendua.

13.9.– Garapen-nahasmendu orokorrak eta haur-psikosia.

14.– Pediatria soziala:

14.1.– Haurren istripuak eta intoxikazioak. Bularreko haurraren bat-bateko heriotza.

14.2.– Tratu txarrak hartutako umearen sindromea. Epidemiologia, forma klinikoak, diagnostikoa 
eta jokabide mediko-legala.

14.3.– Jokabide-nahasmenduak haurtzaroan eta nerabezaroan. Anorexia nerbiosoa eta bulimia.

14.4.– Problematika psikosoziala.

15.– Haurren osasuna eta osasun publikoa:

15.1.– Osasuna eta gaixotasuna. Osasun publikoaren kontzeptua. Osasun-heziketa.

15.2.– Haurra bizi deneko komunitatearen osasun-maila aztertzeko metodoa. Pediatria soziala.

15.3.– Haurren osasunean eragina duten faktore ekologikoak. Saneamendua eta ingurumen-
higienea.

15.4.– Pediatria prebentiboa: orokortasunak. Osasun-azterketa sistematikoak.

15.5.– Psikologia soziala: Garapen emozionala haurren bizitzako etapen arabera. Sexu-portaera 
eta bere gatazkak. Pediatra eta bere zeregina haurren osasun mentalean. Talde marjinatuak.

15.6.– Egoera pediatriko-sanitarioa ezagutzea eta bere erlazioak garapen sozioekonomikoarekin 
eta kulturalarekin.

15.7.– Haurtzaroa babesteko Nazioarteko Erakundea. Atentzio Pediatrikoa eta bere mailak. 
Haurraren eskubideak.

15.8.– Epidemiologia: Oinarrizko printzipioak. Metodo epidemiologikoak. Epidemiologia-
programak.

15.9.– Bioestatistika: Estatistika-metodoa, estatistika-esanahia, korrelazioa eta erregresioa. 
Datuak bildu eta gordetzea. Laginak. Osasun-estatistikak.

15.10.– Demografia: informazio demografikoa. Indizeak eta tasak.

II.– GAI-ZERRENDA KOMUNA

1.– Lanbide Sanitarioen Antolamenduaren Legea: arau orokorrak. Lanbide sanitarioak burutzea. 
Profesionalen partehartzea.

2.– Osasun Sistema Nazionaleko kohesio eta kalitatearen xedapen orokorrak. Kalitatea. 
Partaidetza soziala.

3.– Osasun-zerbitzuetako pertsonal estatutarioaren Estatutu Markoaren Legea: arau orokorrak. 
Eskubideak eta betebeharrak. Pertsonal estatutario finkoaren izaera lortu eta galtzea. Ordainketak. 
Lanaldia, baimenak, lizentziak. Bateraezintasunak.

4.– Euskadiko Antolamendu Sanitarioaren Legea: xedapen orokorrak. Euskadiko Osasun 
Sistema. Antolamendua eta herritarren eskubideak eta betebeharrak. Programa-kontratua. 
Osakidetza-Euskal osasun zerbitzua Ente Publikoaren eraketa. Zuzendaritza-antolakuntza. 
Gestio-araubidea.

5.– Osakidetza-Euskal osasun zerbitzua Ente Publikoaren definizioa. Xedeak. Zuzendaritza-
antolakuntza: zerrenda. Erakunde Zentrala: eraketa. Zerbitzu-erakundeak: legezko aitorpena.

6.– Osakidetza-Euskal osasun zerbitzuko paziente eta erabiltzaileen eskubideak eta 
betebeharrak.

7.– Pazientearen autonomiaren gaineko printzipio orokorrak eta eskubideak eta betebeharrak 
informazio eta dokumentazio kliniko gaietan. Informazio sanitariorako eskubidea. Intimitaterako 
eskubidea. Pazientearen autonomia errespetatzea. Historia klinikoa. Alta txostena eta bestelako 
dokumentazio klinikoa.

8.– Borondate aurreratuak osasun-eremuan.

9.– Kronikotasunaren erronka Euskadin.

III. GAI ZERRENDA ESPEZIFIKOA – ALERGOLOGIA PEDIATRIKOA

1.– Sistema immunea eta oinarrizko immunologia. Sistema immunologikoa heltzea.

2.– Sortzetiko eta hartutako immunitatea.

3.– Inmunopatologia: Hipersentikortasuneko erreakzioak.

4.– Immunitatea eta infekzioa. Infekzio errepikariak dituen haurra.

5.– Immunoeskasiak: eredu klinikoak, diagnostikoa eta tratamendua.

6.– Suszeptibilitate mendeltarra infekzio espezifikoekiko.

7.– Patologia autoimmunea haurraren kasuan. Alterazio immunologikoekin batera gertatzen 
den patología pediatrikoa.

8.– Terapeutika immunologikoak.

9.– Alergia erreakzioaren fisiopatologia.

10.– Historia klinikoa eta diagnostikoaren metodología orokorra alergologian.

11.– Gaixotasun alergikoen epidemiologia orokorra.

12.– Gaixotasun alergikoen atopia eta historia naturala.

13.– «In vitro» teknika diagnostikoak. Antigenoak identifikatzeko eta karakterizatzeko metodoak, 
antigorputzak zehazteko eta kuantifikatzeko metodoak, azterketa funtzionala eta osagarrien 
faktoreak kuantifikatzea, zitokinak zehaztea eta erantzun immunearen bitartekariak.

14.– «In vivo» teknikak. Larruazaleko probak, probokazio probak, arnasbideetako esplorazio 
funtzionala.

15.– Gaixotasun alergikoen farmakoterapia nagusia.

16.– Prebentzioa alergian: Osasun hezkuntza, ingurumenaren hobekuntza, nutrizioa elikadurako 
alergian, haur asmatikoaren integrazioa.

17.– Immunoterapiako teknikak eta horien jarraipen klinikoa eta immunologikoa.

18.– Asma: etiopatogenia eta klinika.

19.– Asma: diagnostikoa.

20.– Asma: tratamendua.

21.– Oinarri immunologikoa duten birikako beste gaixotasun batzuk.

22.– ORL alergikoaren patologia. Sudurreko arnasbideetako zailtasunaren diagnostiko 
diferentziala. Errinitisa eta sinusitisa.

23.– Begietako gaixotasunak eta konjuntibitis alergikoa.

24.– Digestioko gaixotasun alergikoak: Esofagitisa, gastroenteritisa, elikadurako proteinekiko 
tolerantziarik eza, kolitisa.

25.– Dermatitis atopikoa. Oinarri immunologikoko beste dermopatia batzuk.

26.– Urtikaria eta angioedema.

27.– Elikaduragatiko alergia. Behi esnearen eta arrautzaren proteinekiko alergia. Behi esnearen 
alternatibak. Elikaduragatiko alergia anizkoitza. Haur alergikoaren nutrizioa.

28.– Latexarekiko alergia.

29.– Botikekiko alergia haurraren kasuan: beta-laktamikoak, esteroideoak ez diren hantura 
kontrakoak, botikekiko alergia anestesian.

30.– Anafilaxia. Urgentziak alergian.

GAI ZERRENDA ESPEZIFIKOA – MEDIKUNTZA INTENSIBOA.

1.– Jaio aurreko biologia eta patologia aztertzea, fetu– gaixotasunaren kausa izan daitekeenez.

2.– Jaio berri normalaren ezaugarri anatomiko eta fisiologikoak.

3.– Anoxia perinatala.

4.– Jaio berriaren patologia.

4.1.– Jaio berriaren arnasketa-patologia.

4.2.– Jaio berriaren hiperbilirrubinemia. Gaur eguneko perspektiba terapeutikoak.

4.3.– Jaio berriaren anemia.

4.4.– Jaio berriaren gaixotasun hemorragikoa.

4.5.– Traumatismo obstetrikoak.

4.6.– Garezur barneko odol-jarioak.

4.7.– Jaio berriaren infekzioak.

4.8.– Giltzurrun-gutxiegitasuna.

4.9.– Pisu txikiko jaio berria: kontzeptua. Sailkapena. Orokortasun morfologikoak eta funtzionalak.

4.10.– Pisu txikiko jaio berriaren elikadura.

4.11.– Hipogluzemia. Hipokaltzemia.

4.12.– Jaio berriaren endokrinologia.

5.– Umea adin desberdinetan nola hazten eta garatzen den aztertzea: egoera normala edo 
egoera patologikoa.



204. zk.

2011ko urriaren 27a, osteguna

EUSKAL HERRIKO AGINTARITZAREN ALDIZKARIA

2011/5179 (24/17)

5.1.– Garapen psikomotorea.

5.2.– Taila baxua: Ikuspegi etiologikoa eta diferentziala.

6.– Metabolismoa eta nutrizioa haurtzaroan. Ezaugarriak eta alterazioak.

6.1.– Bizitzaren lehenengo urteko elikadura.

6.2.– Nutrizioaren patologia: malnutrizio kalorikoproteikoa.

6.3.– Bitamina-beharrak. A eta C hipobitaminosiak aztertzea.

6.4.– Umeen obesitatea: Ikuspegi diagnostikoa eta perspektiba terapeutikoak.

6.5.– Metabolismoaren sortzetiko erroreak.

6.6.– Metabolismo hidromineralaren fisiologia eta patologia. Deshidratazioak: fluidoterapia, 
aho-berhidratazioa eta trastorno elektrikorik arruntenak zuzentzea.

6.7.– Azido-base metabolismoaren fisiologia eta patologia.

6.8.– Metabolismo kaltzio-fosforikoa. Errakitismoa. D bitaminaren bidezko toxikapena.

7.– Aparatu digestiboko eta abdomeneko gaixotasunak:

7.1.– Digestio-bidearen trastornoak.

7.2.– Beherakoaren sindromea.

7.3– Maldigestioaren eta hestearen malabsortzioaren sindromea.

7.4.– Hestearen parasitosia.

7.5.– Abdomeneko mina. Abdomen akutua.

7.6.– Gibeleko eta behazun-bideetako alterazioak.

7.7.– Abdomeneko tumoreak.

8.– Haurtzaroko arnasketa-patologiarik arruntena aztertzea:

8.1.– Arnasketa-infekzioak.

8.2.– Bronkioetako asma.

8.3.– Pleurako gaixotasunak.

9.– Umearen sistema zirkulatorioaren alterazio organikoak eta funtzionalak.

9.1.– Sortzetiko angiokardiopatiak.

9.2.– Haurtzaroko bihotz-gutxiegitasuna.

9.3.– Zirkulazio-gutxiegitasun periferikoa.

9.4.– Arterietako hipertentsioa.

10.– Hematologia eta onkologia pediatrikoa. Alteraziorik arruntenak.

10.1.– Haurtzaroko anemiak aztertzea.

10.2.– Leuzemiak.

10.3.– Linfomak. Erretikuloendoteliosia.

10.4.– Hemostasiaren trastornoa: purpurak.

10.5.– Koagulazioaren faktoreen trastornoa: koagulopatiak.

11.– Haurtzaroko sistema endokrinoaren fisiologia eta patologia:

11.1.– Hipotalamo-hipofisario ardatzaren fisiopatologia: sindrome klinikoak.

11.2.– Tiroidearen gaixotasunak. Hipotiroidismoa.

11.3.– Giltzurrun gainekoen fisiopatologia haurtzaroan.

11.4.– Sexu-garapenaren patologia.

11.5.– Mellitus diabetea.

12.– Nefrologia eta urologia pediatrikoa aztertzea:

12.1.– Giltzurrun-fisiologia.

12.2.– Giltzurrunaren eta gernu-bideen malformazioak.

12.3.– Gernu-bideetako infekzioa.

12.4.– Nefropatia glomerularrak aztertzea.

12.5.– Tubulopatiak.

12.6.– Haurtzaroko giltzurrun-gutxiegitasuna. Akutua eta kronikoa.

13.– Umeen nerbio-sistemaren patologiarik arruntenak:

13.1.– Entzefalopatia konnatalak.

13.2.– Hipertentsio endokraneala. Hidrozefalia. Burezur barneko tumoreak.

13.3.– Gutxitasun mentala: Kontzeptua. Etiologia, profilaxia eta norma terapeutikoak.

14.– Hezur-sistema eta lokomozio-sistema haien patologiarekin aztertzea:

14.1.– Muskuluaren sortzetiko trastornoak eta hartuak haurtzaroan.

14.2.– Hezurretako konstituziozko gaixotasunak.

14.3.– Hezurretako tumoreak aztertzea.

15.– Sistema immunitarioaren fisiopatologia. Prebalentzia handiena duten gaixotasun 
infekziosoak haurtzaroan:

15.1.– Umearen jokaera immunologikoa.

15.2.– Eskasia immunologikoak.

15.3.– Alergia haurtzaroan.

15.4.– Infekzio estreptokozikoak. Sukar erreumatikoa.

15.5.– Infekzio estafilokozikoak.

15.6.– Tosferina.

15.7.– Umeen tuberkulosia.

15.8.– Gaixotasun exantematikoen diagnostiko diferentziala.

15.9.– Parotiditisa.

15.10.– Enterobirusek eragindako infekzioak.

15.11.– Hepatitisa.

15.12.– Epstein-Barr birusak eragindako infekzioak.

15.13.– Meningitis zornetsua. Infekzio meningokozikoak.

15.14.– Likido zefalorrakideo argidunaren (LCR) meningitisa. Meningoentzefalitis tuberkulosoa.

15.15.– Haurtzaroko entzefalitisa.

15.16.– GIB gaixotasunaren maneiua haurtzaroan.

16.– Haur-osasuna eta osasun publikoa.

16.1.– Osasuna eta gaixotasuna. Osasun publikoaren kontzeptua. Osasun-hezkuntza: 
Oinarrizko kontzeptuak. Teknikak eta metodoak.

16.2.– Umea bizi den komunitateak duen osasunmaila aztertzeko metodika. Gizarte-pediatria.

16.3.– Haur-osasunari eragiten dioten faktore ekologikoak. Saneamendua eta ingurugiroaren 
higienea.

16.4.– Pediatria prebentiboa: Alderdi orokorrak. Osasunaren azterketa sistematikoak.

16.5.– Gizarte-psikologia. Garapen emozionala haur-bizitzaren etapen arabera. Sexu-jokaera 
eta reagiten dituen gatazkak. Pediatrak umeen higiene mentalarekiko duen eginkizuna. Marginazio-
taldeak.

16.6.– Gizarte-antropologia: Pediatriarekiko erlazioa.

16.7.– Espainiako egoera pediatriko sanitarioa eta garapen sozio-ekonomikoarekiko eta 
kulturalarekiko duen erlazioa ezagutzea.

16.8.– Haurtzaroa babesteko nazioarteko antolamendua. Pediatriako atentzioa eta dituen 
mailak. Espainiar legedia. Umeen eskubideak.

16.9.– Epidemiologia. Oinarrizko hastapenak. Metodo epidemiologikoak. Epidemiologia-
programak.

16.10.– Bioestatistika: metodo estatistikoa, adiera estatistikoa, korrelazioa eta erregresioa. 
Datuak biltzea eta gordetzea. Muestreoa. Osasunaren estatistika.

16.11.– Demografia: Demografiari buruzko informazioa. Indize eta tasak.

17.– Arnasa hartzeko zailtasuna. Diagnostikoa eta tratamendua.

18.– Burezur-garuneko traumatismo larria. Burezurreko hipertensioa.

19.– Shock motak. Shock septikoa.

20.– Koma. Diagnostiko diferentziala.

21.– Konbultsioak eta estatus konbultsiboa.

22.– Huts hepatiko akutua. Paracetamolek eragindako intoxikazioa. Sindrome hemofagozitikoa.

23.– Giltzurrun-gutxiegitasun akutua. Síndrome hemolitiko uremikoa.

24.– Arritmia kardiakoak. Takikardiak.

25.– Arteria-hipertentsioa. Krisi hipertentsiboak.

26.– Intoxikazioak. Tratamendu orokorra. Antidotoak.

27.– Zetoazidosi diabetikoa.

28.– Hiponatremia. Diuresiaren aurkako hormona desegoki jariotzearen sindromea eta gatza 
galtzearen sindromea.

29.– Analgesia, lasaigarriak eta erlaxazioa Zainketa Intentsiboetako Unitatean.

30.– Itxuraz hilgarriak diren gertakariak. Lehen mailako birika-hipertentsioa.

31.– Bihotz-biriketako bizkorketa. Oinarrizkoa eta aurreratua.

GAI ZERRENDA ESPEZIFIKOA – NEFROLOGIA PEDIATRIKOA

1.– Giltzurrun-garapena eta –heldutasuna. Fetuaren anomaliak.

2.– Giltzurruneko eta gernu-bideetako jaiotzatiko malformazioak. Garapen-anomaliak. 
Jaioberrien giltzurrunetako patologia.

3.– Oinarri genetikoak eta herentzia giltzurrun-gaixotasunetan.

4.– Homeostasia eta giltzurrunetako fisiologia. Oreka hidro-elektrolitikoa eta azido-basea. 
Nahasmenduen oinarri fisiologikoak eta diagnostiko diferentziala. Neurri terapeutikoak.

5.– Giltzurrunen eta giltzurrun-funtzioaren balorazio estrukturala. Diagnostiko-metodoak.

6.– Hematuria eta proteinuria. Sindrome nefrotikoa. Nefritisa.

7.– Giltzurrunetako afektazioa gaixotasun sistemikoetan. Baskulitisa. Sindrome hemolitiko-
uremikoa.

8.– Funtzio glomerularreko nahasmenduak. Glomerulonefritisa. Glomenrulopatiak. Nefropatiak.

9.– Tubulopatiak. Errakitismoa.

10.– Urolitiasia. Nefrokaltzinosia. Hiperkaltziuria.

11.– Gernu-infekzioak. Maskuri-uretrako erreflexua. Nahasmendu buxatzaileak. Uropatiak.

12.– Enuresia. Alterazio funtzionalak. Maskuri-patologia.

13.– Hipertentsio Arteriala.

14.– Traumatismoak. Intoxikazioak. Nefrotoxikotasuna.

15.– Giltzurrunetako hutsegite akutua. Prebentzioa, kausak, maneiu diagnostikoa eta 
terapeutikoa.

16.– Giltzurrun-gutxiegitasun kronikoa. Prebentzioa. Diagnostikoa eta tratamendua. Konplikazio 
elkartuak.

17.– Dialisi Peritoneala. Hemodialisia. Hemofiltrazioa. Giltzurrunak depuratzeko beste metodo 
batzuk.

18.– Giltzurrun-transplantea. Indikazioak. Maneiu akutua eta kronikoa.

GAI ZERRENDA ESPEZIFIKOA – NEONATOLOGIA PEDIATRIKOA

1.– Medikuntza Fetala. Fisiologia fetala eta utero barruko hazkundea. Amaren patologiaren 
eragina fetuan eta jaioberrian. Diagnostiko prenatala: metodo biokimikoak, biologikoak eta 
irudizkoak. Fetuaren ongizatea ebaluatzea. Profilaxia eta tratamendua fetuaren bizitzan. Aholku 
genetikoa.

2.– Nutrizioa eta metabolismoa jaioberri-aldian. Likidoen eta elektrolitoen homeostasia. 
Jaioberriaren elikadura egoera berezietan. Nutrizio parenterala.

3.– Pisu gutxiko jaioberria gestazio-adinerako. Pisu handiko jaioberria gestazio-adinerako. 
Jaioberri postmaduroa. Jaioberri polimalformatuaren aurrean izan beharreko jarrera. Malformazio-
sindrome nagusiak.

4.– Fetuaren eta jaioberriaren immunologia. Infekzo-arrisku anamesikoa duen jaioberriaren 
balorazioa. Plazenta bidezko infekzioak. Transmisio bertikaleko infekzioak. Komunitatean hartutako 
infekzioak. Infekzio nosokomiala. Antibioterapia neonatala.

5.– Jaioberriaren balorazio neurologikoa. Garaiko eta garai aurreko jaioberriaren 
garapen psikomotorearen jarraipena. Nerbio-sistemako jaiotzatiko malformazioak. Alterazio 
neuromuskularrak. Konbultsio neonatalak. Garun barruko odoljarioa.

6.– Asfixia perinatala. Entzefalopatia hipoxiko iskemikoa. Hipotermia kontrolatua. Anplitude-
Elektroentzefalograma. Zerebroko fontanela barruko ekografia eta Doppler zerebrala.

7.– Jaioberriaren biriken funtzioa baloratzea. Jaioberriaren arnasteko asistentzia: oxigenoterapia, 
CPAP, IPPV, maiztasun altua eta oxido nitriko inhalatua. Mintz hialinoaren gaixotasuna, goiko 
aire-bideetako patologia, behin-behineko polipnea, pneumotorax, enfisema interstiziala, bronkio-
biriketako displasia, mekonio-aspirazioaren sindromea, pneumonia, jaiotzatiko malformazioak.

8.– Bihotz-murmurioa duen jaioberriaren, jaioberri zianotikoaren, bihotz-gutxiegitasuna duen 
jaioberriaren eta bihotz-erritmoaren nahasmendua duen jaioberriaren ebaluazio diagnostikoa eta 
tratamendua. Jaioberriaren biriketako hipertentsio etengabea. Jaioberriaren shocka. Jaioberriaren 
nahasmendu kardiobaskularrerako farmakologia.

9.– Jaioberriaren nahasmendu hematologikoak. Jaioberriaren anemia eta polizitemia. Hidrops 
fetala. Leukozitoen trastornoak. Diatesi hemorragikoa. Ordezko eta farmakologiako terapeutika 
hematologia prenatalean.

10.– Jaioberrien nahasmendu endokrino metabolikoak. Metabolismoaren jaiotzatiko 
akatsak. Hipogluzemia eta hipergluzemia. Kaltzio-, fosforo- eta magnesio-nahasmenduak. 
Panhipopituitarismoa. ADH jariakin desegokiaren sindromea. Garaiko eta garai aurreko jaioberriaren 
funtzio tiroidearen nahasmendua. Azal suprarrenalaren patologia. Genital anbiguodun jaioberriaren 
ebaluazio diagnostikoa eta terapeutikoa.

11.– Giltzurrun-gutxiegitasun akutua: ebaluazio diagnostikoa eta terapeutikoa. Sistema 
nefrourologikoko malformazioak. Jaioberriaren hipertentsio arteriala. Gernu-bideetako infekzioen 
balorazioa eta tratamendua.

12.– Prozedura diagnostikoak, monitorizaziozkoak eta terapeutikoak neonatologian. Monitorizazio 
biofisikoa. Irudi-teknikak: erradiologia, ekografia, OTA eta RMN. Fototerapia. Exanginotransfusioa. 
Zundak jartzea, pubis gaineko ziztada, gerriko ziztada eta parazentesi-teknikak. Toraxeko hodia 
jartzea. Sarbide baskularrak. Intubazio trakeala. Jaioberriaren analgesia eta sedazioa.

GAI ZERRENDA ESPEZIFIKOA – NEUROLOGIA PEDIATRIKOA

1.– Proba osagarri neurofisiologikoak. Elektroentzefalograma. MEGA. Iktus-ereduak. Potentzial 
gogoratuak.

2.– Neuroerradiologia. Kontsiderazioak. Patologia neurologiko ezberdinetan erabiltzearen 
abantailak eta desabantailak.

3.– Fetuaren eta jaioberriaren ebaluazio neurologikoko teknikak. Fetuaren Neurologiako 
kontsulta. Jaio aurreko diagnostikoa eta pronostikoa. Arrisku neurologiko gutxiko jaioberriaren 
jarraipena.

4.– Atzerapen mentaleko kromosomopatiak. Sindrome dismorfiko espezifikoak.

5.– Gaixotasun neurokutaneoak. Diagnostikoa. Genetika. Jarraipena eta pronostikoa.

6.– Gaixotasun zerebrobaskularra. Etiologia. Tratamendua eta Pronostikoa.

7.– Nahasmendu paroxistiko ez epileptikoak. Mugimendu zentralen eta periferikoen 
nahasmenduak.

8.– Farmakologia-tratamendua Epilepsian. Dieta zetogenikoa. Indikazioak. Inklusio– edo 
esklusio-irizpideak.

9.– Nerbio-Sistema Zentraleko infestazioak. Klinika, diagnostikoa eta tratamendua.

10.– Hantura-gaixotasun desmielinizatzaileak. Entzefalitis akutu barreiatua. Esklerosi anizkoitza.

